
Ishvaraproktam Rudralakshanavarnanam

ఈశ్వరప్రోక్తం   రుద్రాలక్షణవర్ణనమ్ 

(శివరహస్యాన్తర్గతే  మహాదేవాఖ్యే)
- శివపార్వతీసంవాదే -

మద్భక్తే యత్సదా దత్తం మయి దత్తం హి తద్ధ్రువమ్  ।
రుద్రాస్త   ఏవ జగతి రుద్రాక్షవరకఙ్కణాః  ॥ ౧౨౩॥
యే రుద్రాధ్యాయపారజ్ఞాః   శివనామార్థవేదినః  ।
త ఏవ రుద్రా జగతి భువః పావనపావనాః ॥ ౧౨౪॥
యే పఞ్చాక్షరపారీణాః పఞ్చాస్యధ్యానమానసాః ।
పఞ్చపాతకనిర్ముక్తాస్తే  రుద్రా నాత్ర సంశయః ॥ ౧౨౫॥
యే ప్రదోషమహాపూజా  ప్రవర్తనపరాయణాః   ।
బిల్వపత్రాదిభిర్దేవి   పఞ్చామృతనిషేచనైః  ॥ ౧౨౬॥
త ఏవ రుద్రా జగతి నాత్రకార్యా  విచారణా ।
యే సోమవారే నక్తేన భక్తై వర్తన్తి  (?)నిత్యశః ॥ ౧౨౭॥
త ఏవ రుద్రా జగతి నాత్రకార్యా  విచారణా ।
యే చతుర్దశీపూజాసు  నియమాన్నక్తభోజినః ॥ ౧౨౮॥
త ఏవ రుద్రా జగతి నాత్రకార్యా  విచారణా ।
యే వా కాలాష్టమీష్వేవం  శివపూజాపరాయణాః ॥ ౧౨౯॥
త ఏవ రుద్రా జగతి నాత్రకార్యా  విచారణా ।
యే పర్వపూజా నిరతాః శివలిఙ్గే శివాత్మకే ॥ ౧౩౦॥
త ఏవ రుద్రా జగతి నాత్ర కార్యా విచారణా ।
త్రికాలమప్రమాదేన   పూజయన్తి దృఢవ్రతాః  ॥ ౧౩౧॥
శివభక్తేషు నియతం దానాచ్ఛాదనభోజనైః  ।
పూజయన్తి నరా యే వై తే వై రుద్రా నసంశయః ॥ ౧౩౨॥

1



ఈశ్వరప్రోక్తం   రుద్రాలక్షణవర్ణనమ్ 

అశేషపాపనిర్ముక్తః శివలోకే మహీయతే ।
శివక్షేత్రేషు  నియతం యే వసన్తి ద్విజాదయః ॥ ౧౩౩॥
తే వై రుద్రా ఇతి ప్రోక్తాః  సదా శర్వార్చనే రతాః ।
ఆస్వేదమతియత్నేన యే ప్రణామకరాః  శివే ॥ ౧౩౯॥
త ఏవ రుద్రా జగతి నాత్ర కార్యా విచారణా ।
ప్రదక్షిణపరా  యే వై నమస్కారం పదే పదే ॥ ౧౪౦॥
త ఏవ రుద్రా జగతి నాత్ర కార్యా విచారణా ।
లిఙ్గాగ్రవర్తనపరాస్త్రికాలం     సావధానతః ॥ ౧౪౧॥
త ఏవ రుద్రా జగతి నాత్ర కార్యా విచారణా ।
సదాశివకథాసక్తా సర్వదా నియమాద్ద్విజాః  ॥ ౧౪౨॥
త ఏవ రుద్రా జగతి నాత్ర కార్యా విచారణా ।
యే మన్నామజపాసక్తాః సర్వదా సావధానతః ॥ ౧౪౩॥
త ఏవ రుద్రా జగతి నాత్ర కార్యా విచారణా ।
నివసన్తి సదా యే వై అవిముక్తే మహేశ్వరి ॥ ౧౪౪॥
నియతా నియమోపేతాస్తే రుద్రా నాత్ర సంశయః ।
యః సర్వసాక్షిణం సామ్బం మహాదేవం సనాతనమ్ ॥ ౧౪౫॥
॥ ఇతి శివరహస్యాన్తర్గతే  ఈశ్వరప్రోక్తం   రుద్రాలక్షణవర్ణనం   సమ్పూర్ణమ్  ॥
-॥ శ్రీశివరహస్యమ్  ।మహాదేవాఖ్యః ఏకాదశమాంశః । అధ్యాయః ౫౦ భక్తిమహిమా ।
౧౨౩-౧౪౫॥
- .. shrIshivarahasyam . mahAdevAkhyaH ekAdashamAMshaH . adhyAyaH 50

bhaktimahimA . 123-145..

Notes:

Śiva శివ speaks about indicators and significations of Rudrāḥరుద్రాః  a.k.a. Raudrāḥరౌద్రాః
who are one of the various forms of worshippers of Śiva శివ.
In ŚivaRahasyamAmśa 8 - Bhīmākhyaḥశివరహస్యమ్ అంశః ౮ -భీమాఖ్యః, Ṛṣi Kaśyapa
ఋషి కశ్యప speaks about indicators and significations of Śāṅkarāḥశాఙ్కరాః a.k.a Hāraḥ

హారాః, Śāmbhavāḥ శామ్భవాః, Sāṅgāḥ సాఙ్గాః , Māheśvarāḥ మాహేశ్వరాః, Śaivāḥ శైవాః ,
Raudrāḥరౌద్రాః  - the various forms of worshippers of Śiva శివ.
The ṚṣiKaśyapaproktaṃ Śāṅkaralakṣaṇam ఋషికశ్యపప్రోక్తం   శాఙ్కరలక్షణమ్ and the

ṚṣiKaśyapaproktaṃ Śāmbhavalakṣaṇam ఋషికశ్యపప్రోక్తం   శామ్భవలక్షణమ్ can be

accessed of one of the links given below.

